                        Təbil boşluğunun kliniki anatomiyası 

 Təbil boşluğu –təbil pərdəsi və daxili qulaq arasında yerləşmiş həcmi 1sm 3 olan boşluqdur və səs dalğalarının daxili qulağa ötürülməsini həyata keçirir . Tamamilə qapalı bir boşluq deyildir .Düzgün olmayan düzbucaqlı prizma şəklindədir .Ön hissəsi nisbətən dardır.Təbil boşluğunun 6 divarı vardır .
I.Bayır divar .Əsasən təbil pərdəsi (membrana tympani ) ilə hüdudlanmışdır.Təbil pərdəsinin yuxarı hissəsində isə bayır divarı gicgah sümüyünün  pullu hissəsi təşkil edir . Təbil pərdəsi təbil boşluğunu 3 hissəyə ayırır :  1. epitimpanum 2.mezotimpanum 3.hipotimpanum  .Anatomik cəhətdən təbil pərdəsi xaricdən daxilə doğru 3 qatdan təşkil olunmuşdur :
1.Stratum cutaneum 
2.Lamina proprium 
3.Statum mucosum 
II.Aşağı divar .Təbil boşluğunun hipotympanum hissəsinin döşəməsini təşkil edir və nazik sümük səhfəsindən ibarətdir .Təbil boşluğunun hipotympanum hissəsi bu sümük səhfəsi vasitəsilə bulbus vena jugularis –dən ayrılır . Aşağı divar nazik sümük səhfəsindən ibarət olduğu üçün bəzən bu hissənin anadangəlmə sümük qüsuruna rast gəlinir .Bu halda vidaci vena orta qulağa keçə bilir və parasentez zamanı onun zədələnmə ehtimalı yaranır .
III. Ön divar . Ön divarın yuxarı hissəsi aşağı hissəyə nisbətən daha genişdir.Aşağı hissə nazik sümük səhfəsi vasitəsiylə saxili yuxu arteriyası kanalından ayrılır .Daxili yuxu arteriyasının təbil şaxəsi təbil boşluğuna bu sümük səhfəsindən xüsusi dəlik ilə daxil olur .Digər tərəfdən simpatik daxili yuxu kələfinin caroticotympani şaxəsi də təbil boşluğuna bu sümük səfhəsindəki dəlikdən daxil olur . Ön divarın yuxarı hissəsindən isə eşitmə borusuna və təbii pordəsini gərginləşdirəıı əzələyə məxsus xüsusi kanal başlangıc götürür. Bu kanal septıım canalismusculotubarii vasitəsilə 2 yarımkanala bölünür. Yuxarı yarımkanalda m.tensoris tympani yeıləşir. Aşağı yarımkanal isə Evstach borusunun sümük hissəsini təşkil edir.

4) Yuxarı divar (tegmen tynıpani)
Yuxarı divar təbil boşluğunun epitimpanum hissəsiııi orta kəllə çuxurundan ayırır. Onun qalınliğı 1-6mm-ə qədər olur. Yenidoğulmuş vo südəınər uşaqlarda yuxarı divarda fissura petrosquomosa mövcuddur. Beləliklə, təbil boşluğunun bu yarıqla orta kəllə çuxuru ilə birbaşa əlaqəsi vardır. Buna görə də orta otit zamanı  yenidoğulmuş və südəmər usaqlarda beyin simptomları daha tez mevdana cıxır. Bəzən isə dehissensiya ilə əlaqədar olaraq, ünuımiyyotlə, tegmen tympani olmur və orta qulağın selikli qişası biıbaşa beyinin sərt qişasına söykənir.
5) İçəri divar (paries labyrinthicus)
Orta qulağın ən əhəmiyyətli hissələrindən biridir. Daxili qulaqla qonşudur. Belə ki, içəri divar labirintin bayır divarının bir hissəsini təşkil edir. İçəri divarda ilk gözə çarpan promontorium adlanan qabarıqlıqdır, Bu daxili qulaqdakı piramidin zirvəsinə uygundur. Promontoriunıun üzərində plexus  tympanicus yerləşir.
Promontoriumun arxa-aşağı və arxa-yuxarı hissəsində iki ədəd pəncərə vardır.
1.Arxa-aşağıda fenestra  rotunda (cochleue)
2.Arxa-yuxarıda fenestra ovalis (vestibulis)
Bu pəncərələr vasitəsilə orta qulağın daxili qulaqla əlaqəsi təmin olunur .
Dəhliz pəncərəsindən yuxarıda iki ədəd qabarıqlıq müşahidə olunur:
I prominentio canalis facialis – fallop kanalının təbil boşiuğunun içəri divarında əmələ gətirdiyi qabarıqlıqdır. Bu qabarıqlıqda sümük çox nazikdir və anadangəhnə inkişaf qüsuru olaraq burada sümük olmaya da bilər. Yəni fallop kanalının üzərinin açıq qalması da mümkündür. Bıı orta qulaq cərrahiyyəsində və xəstəliklərində xüsusi əhəmiyyətə malikdir.
II prominentio canalis semicircularis lateralis- Daxili qulaqdakı bayır yarımdairəvi kanalın  əmələ gətirdiyi qabarıqlıqdır. Cərrahi müdaxilələr zamanı bu qabarıqlıq əhəmiyyətli tanınma nöqtəsi hesab olunur. 
6) Arxa divar
Əsasən məməyəbənzər çıxıntı ilə hüdudlanmışdır.Arxa divarın yuxarı hissəsində aditus ad antrum yerləşmişdir . Aditus ad antrum vasitəsilə təbil boşluğu antrum və məməyəbənzər çıxıntı hüceyrələrilə rabitədədir. Aditus ad antrumun  aşağısında zindan  sümükcüyünün qısa qolunun yerləşdiyi fossa mcudis vardır.
Arxa divarın əhəmiyyətli törmələrindən biri də eminentia pyramidalisdir .Eminentia pyramidalis promontorium və dəhliz pəncərəsinin arxasında yerləşir .Bu çıxıntının içərisi boşluqdur və bu boşuqda üzəngi üzəngi əzələsi yerləşmişdir .Üzəngi əzələsinin vətəri çıxıntıdan bayırdadır və üzəngi sümükcüyünün arxa ayaqcığının yuxarı hissəsinə bağlanır .Arxa divarın dərinliyindən fasial sinirin vertikal seqmenti keçir. 
